ՏԵՂԵԿԱՆՔ-ՀԻՄՆԱՎՈՐՈՒՄ
«Հայաստանի Հանրապետության զինված ուժերի ներքին ծառայության կանոնագիրքը հաստատելու մասին» Հայաստանի Հանրապետության օրենքում փոփոխություններ և լրացումներ կատարելու մասին’’ ՀՀ օրենքի  նախագծի ընդունման
Օրենքի նախագծի նախագծի ընդունումը պայմանավորված է Հայաստանի Հանրապետության զինված ուժերում իրականացվող բարեփոխումների շրջանակներում ոլորտը կանոնակարգող նորմատիվ իրավական ակտերի լրամշակման անհրաժեշտությամբ: Նախագծի ներկայացումը նախատեսված է նաև Հայաստանի Հանրապետության կառավարության 2009թ. դեկտեմբերի 24-ի ,Հայաստանի Հանրապետության կառավարության 2010 թվականի գործունեության միջոցառումների ծրագիրը և գերակա խնդիրները հաստատելու մասին,, N 1523-Ն որոշմամբ հաստատված ծրագրի 39-րդ կետում:
Օրենքի նախագծում հստակեցվում են զինված ուժերում ներքին ծառայության կազմակերպման և անցկացման հետ կապված մի շարք հարաբերություններ, վերացվում են առկա տեխնիկական թերությունները, մի շարք դրույթներ համապատասխանեցվում են զինված ուժերում իրականացված կառուցվածքային և հաստիքապաշտոնային բնույթի փոփոխություններին: Միաժամանակ, ելնելով զինվորական ծառայության առանձնահատկություններից և զինվորական ծառայության անվտանգության ապահովման նկատառումներից, օրենքում լրացվում է նոր գլուխ, որում կանոնակարգվում են զինվորական ծառայության անվտանգության ապահովման պահանջները: Մասնավորապես, սահմանվում են զինվորական ծառայության անվտանգության ապահովման համար պատասխանատու անձինք և մարմինները, այդ պահանջների կատարմանն ուղղված միջոցառումները: Ակնկալվում է, որ օրենքի նախագծի ընդունմամբ զինվորական ծառայության անվտանգության ապահովումը կստանա նոր որակ, հնարավորինս կկանխարգելվեն և կնվազեն զինվորական ծառայության ընթացքում զինծառայողների, քաղաքացիական անձանց առողջությանը և կյանքին, ինչպես նաև նրանց գույքին և շրջակա միջավայրին սպառնացող վտանգները, նպաստավոր պայմաններ կստեղծվեն զինծառայողների բարոյահոգեբանական վիճակի բարելավման, ոչ կանոնադրական փոխհարաբերությունների ու իրավախախտումների դեպքերի կանխման համար:   
ՏԵՂԵԿԱՆՔ
«Հայաստանի Հանրապետության զինված ուժերի ներքին ծառայության կանոնագիրքը հաստատելու մասին» Հայաստանի Հանրապետության օրենքում փոփոխություններ և լրացումներ կատարելու մասին’’ ՀՀ օրենքի նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ

Օրենքի նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:
ՏԵՂԵԿԱՆՔ
«Հայաստանի Հանրապետության զինված ուժերի ներքին ծառայության կանոնագիրքը հաստատելու մասին» Հայաստանի Հանրապետության օրենքում փոփոխություններ և լրացումներ կատարելու մասին’’ ՀՀ օրենքի նախագծի ընդունման կապակցությամբ ՀՀ պետական բյուջեի ծախսերի կամ եկամուտների ավելացման կամ նվազեցման վերաբերյալ

Օրենքի նախագծի ընդունումը 2010 թվականի ՀՀ պետական բյուջեում փոփոխություններ կատարելու անհրաժեշտություն չի առաջացնում:
